
SACERDOTI BIL-LIBSA TAL-UMANITA

F’wiehed mill-kotba tieghu, il-kittieb Russu Leo Tolstoi jirrakkonta li darba kien hemm re
b’qalb iebsa li sejjah lill-hassieba u lis-sacerdoti biex jghinuh jara lil Alla. Imma la I-filosfi u
langas it-teologi ma waslu biex jissodisfaw lir-Re. Bidwi fgir li kien ged jirritorna mill-ghalga
sema’ b’din id-diskussjoni u offra jghin lir-Re jagra xewqtu. Ir-Re ntebah li kif wiehed ma
jistax ihares lejn ix-xemx ghax ghajnejh jinghalqu, hekk jigrilu l1-bniedem li jrid jara lil Alla.
Ghalhekk ir-Re stagsa lill-bidwi Alla x’jaghmel. Il-bidwi gallu li biex iwiegeb ghal din il-
mistogsija, kien hemm bzonn li hu u r-Re jibdlu 1-hwejjeg. Ir-Re accetta. Hekk kif il-bidwi
fqir libes ta sovran u r-Re xedd il-libsa tal-fqir, il-bidwi fissirlu li dan huwa Alla: li neza’ 1-
libsa tieghu ta’ Alla u ha fuqu I-libsa tal-umanita fqira — hekk stajna naraw lil Alla! Dan huwa
l-istess hsieb li jinseg Missierna Pawlu meta jghid 1i Gest, “ghad li kellu n-natura ta’ Alla,
ma qaghadx ifittex tieghu li hu dags Alla, izda xejjen lilu nnifsu billi ha n-natura ta’ Isir; sar
jixbah lill-bniedem u deher minn barra bhala bniedem” (Fil 2:6-7).

Din il-Velja ghalija tfisser hafna ghax inhossni bhal missier b’ghafsa ta’ qalb jara lil uliedu
“jitilqu mid-dar” biex jibdew l-avventura ta’ hajjithom. Ghalhekk fil-bidu tal-hajja sacerdotali
taghkom nixtieq inhallilkom dan il-messagg: jekk irridu li l-bniedem tal-lum jara lil Alla,
hemm bzonn li ahna s-sacerdoti nilbsu I-libsa tal-umanita li x’aktarx hija libsa fqira, mizera,
imtebbgha u mcarrta. Dan huwa s-sacerdot skont il-hsieb tal-Koncilju Vatikan II: dak li
jaghmel tieghu I-hena u t-tama, in-niket u t-thassib tal-bniedem tal-lum, fuq kollox tal-fogra u
ta’ dawk li jbatu (ara Gaudium et spes, 1). Hemm bzonn li ahna bhala sacerdoti — jiena
maghkom —, u bhala Knisja, nilbsu 1-libsa tal-umanita anki jekk hija mahmuga u mdennsa.
Dan naghmluh billi nfittxu li nkunu grib min hu fqir u huwa gheri ghax ma ghandux x’jilbes.
Kif qal il-Papa Frangisku dan l-ahhar, min jittraskura lill-fogra jkun ged jaghmel offiza lil
Alla.

Imma biex naghmlu dan ghandna bzonn ninzghu certi paramenti (ilbies) sagri li writna mit-
tradizzjoni. L-ilbies jirrifletti wkoll stili ta’ hajja. Certu lbies ilellex, irrakkmat, kollu barokk
(u maghhom certi stili ta’ hajja) jagtghuna minn man-nies! Jien konxju tal-fatt li kultant waqt
li nkun ni¢¢elebra I-liturgija jlibbsuni hwejjeg li jpeghduni min-nies. Naf li ged nghid haga li
ma tinzilx lil kulhadd, ghax in-nies ta’ madwarna jkunu jridu jlibbsuna gisna manikkini tal-
vetrina! Jalla n-nies tlibbisna bl-“ilbies” veru taghha — fis-sens li ahna nhossu fuqgna I-libsa
fqira ta’ ¢kejknin. Tibzghux thammgu jdejkom meta tigu biex ixxiddu din il-libsa mnittna tal-
umanita.

Ninsabu fuq l-ghatba tal-istagun tal-festi parrokkjali. Il-festi fihom aspetti pozittivi, imma fl-
okkazjoni tal-festa gieli ssir certa hela li tiskandalizza — fil-festi ma tantx naghtu I-
impressjoni li 1-poplu taghna huwa mheggeg biex jilbes il-libsa fgira tal-umanita. Imma din
is-sena l-istagun tal-festi fid-Djocesi taghna ser nibdewh b’festa specjali bil-Progett Merhba.
Ser inkunu generuzi billi nilgghu fostna grupp ta’ studenti foqra u ppersegwitati mill-Iraq;
ghal ftit jiem ser nilbsu I-libsa ta’ dan il-poplu li barra li hu nieqes mill-mezzi, nitfulu d-
dinjita umana tieghu u kwazi tilef kull tama. Jien nawgura li dan il-progett ikun biss il-bidu
ta’ sensiela ta’ opri ta’ karita ma’ dawn in-nies. Fil-liturgija ahna nilbsu sabih biex naghtu
glorja lil Alla, imma I-libsa li verament tigglorifika lil Alla hija din.



Barra I-fagar materjali hemm ukoll il-fagar spiritwali. Fostna hemm min ghandu mantar tant
tqil ghaliex ghandu hajja spiritwali mdennsa, imma fl-istess waqt jixtieq li xi hadd jghinu
jahsel ilbiesu biex mill-gdid jikseb il-bjuda tieghu. Gheziez presbiteri godda, tibzghux tkunu
mdawrin minn persuni li huma midinbin, anki minn midinbin pubblici. Ma ghandniex
niddejqu nerfghu l-libsa tqila ta’ dawn hutna — hekk biss inkunu nafu kemm ghandna bzonn
nuzaw il-ministeru taghna biex nakkumpanjawhom, inhossu maghhom u nissollevawhom
mill-piz. L-empatija ma’ dawn in-nies tghinna nilbsu I-libsa tal-umanita midruba bid-dnub.
L-aktar ilbies nobbli huwa dak li jlibbes il-kuxjenza, u nkunu irresponsabbli quddiem il-
bniedem u quddiem Alla jekk naghzlu li nhallu I-kuxjenza gharwiena.

[lum stess cempilli kappillan li ma tnaffarx meta resqet lejh koppja bil-libsa taz-zwieg
imqattgha tant li ma tistax tissewwa. Wassalli 1-karba ta’ dawn it-tnejn fi zwieg “irregolari” li
talbuh bil-herga jghinhom jersqu ghas-sagramenti. Iltqajt ma’ dan il-kappillan biex naraw kif
fid-dawl tat-taghlim attwali tal-Knisja — qed nirreferi ghall-Ezortazzjoni Il-ferh tal-imhabba —
naraw x’nistghu naghmlu biex nghinu lil din il-koppja tilbes il-libsa tal-festa. Naf li jien u hu
konna ser nilbsu libsa tgila, imma din hija I-vokazzjoni taghna u mhux ghax tkun kwistjoni
delikata, ahna nfarfru jdejna minnha. Il-kappillan accertani li ilu Zmien jakkumpanja lil din il-
koppja u jghinha taghmel dixxerniment; fissirli li ghamel mixja maghhom f’atteggjament ta’
talb u konverzjoni. Jien naf li fostna s-sacerdoti hawn min qed jibza’ jmiss b’idejh dawn 1-
ilbiesi. Aghmlu kuragg! L-Ispirtu s-Santu li ser tir¢ievu ghada fl-Ordinazzjoni Presbiterali
taghkom ser jabilitakom biex tkunu nissiega ta’ libsa gdida ghal hafna nies u hekk tghinuhom
jaraw mill-gdid lil Alla ghani fil-hniena. Il-fatt li ma ghandniex libsa li tigi lil kulhadd ma
jfissirx li ma ghandna libsa ghal hadd! Kull kaz ghalih.

Inheggeg lill-poplu ta’ Alla biex bit-talb ikompli jakkumpanja lis-sacerdoti. Ghinuna biex
ahna ninzghu l-libsa tar-rigidita u tal-mondanita, u nilbsu l-ilbies li verament jirrifletti lill-
Mulej Gesl prezenti fostna.



